
 

Adroddiad i’r  Pwyllgor Llywodraethu Corfforaethol 

Dyddiad y cyfarfod   22 Ionawr 2020 

Aelod / Swyddog Arweiniol Lisa Lovegrove – Prif Archwilydd Mewnol 

Awdur yr adroddiad  Lisa Lovegrove – Prif Archwilydd Mewnol 

Teitl  Archwiliad Mewnol o Safonau Diogelwch Data Diwydiant y 

 Cardiau Talu (SDD-DCT) 

1. Am beth mae’r adroddiad yn sôn? 

Mae’r adroddiad hwn yn darparu manylion adroddiad diweddar yr Adain Archwilio Mewnol 

ar Safonau Diogelwch Data Diwydiant y Cardiau Talu (SDD-DCT) a dderbyniodd raddfa 

sicrwydd ‘Isel’. 

2. Beth yw'r rheswm dros lunio’r adroddiad hwn? 

Mae'r Pwyllgor Llywodraethu Corfforaethol wedi cytuno y bydd yn derbyn ac yn trafod pob 

un o adroddiadau’r Adain Archwilio Mewnol sy’n derbyn graddfa sicrwydd ‘Isel’, er mwyn 

gallu trafod y canlyniad a chael sicrwydd y bydd gwelliannau’n cael eu gwneud.  

3. Beth yw’r Argymhellion? 

Bod y Pwyllgor yn gwneud sylwadau ar yr adroddiad ac yn penderfynu a oes angen 

adroddiadau diweddaru pellach ar gynnydd gyda'r cynllun gweithredu gwella. 

4. Manylion yr Adroddiad 

Bu i ni gynnal yr adolygiad hwn o SDD-DCT i wneud yn siŵr ei fod yn cydymffurfio â’r 

safon diogelwch gwybodaeth ar gyfer trafod taliadau cardiau credyd neu ddebyd. Er nad 

yw cydymffurfiad yn ofyniad cyfreithiol, mae masnachwyr cardiau a chyflenwyr 

meddalwedd yn aml yn gofyn am gydymffurfiad fel rhan o’u cytundebau dan gontract.  



 
 

Canolbwyntiodd yr adolygiad ar: rolau a chyfrifoldebau, polisi a gweithdrefnau, 

hyfforddiant, yr amgylchedd cardiau talu, prosesu data cardiau talu, cydymffurfiad 

prosesyddion trydydd parti a phrofi cydymffurfiad a hunanasesiad.  

Amlygodd ein hadolygiad faterion oedd yn ymwneud â’r diffyg rhaglen na strategaeth i 

sicrhau cydymffurfiad â’r SDD-DCT. Mae hyfforddiant yn anghyson rhwng gwasanaethau 

ac mae ymwybyddiaeth o’r arferion cywir yn wan mewn rhai meysydd, yn rhannol 

oherwydd diffyg polisi na gweithdrefnau corfforaethol i gyfeirio cysondeb.  

Mae gan y cyngor gytundebau amrywiol gyda darparwyr cardiau, sy’n gwneud yr 

amgylchedd cardiau talu’n fwy cymhleth nag y mae angen iddo fod, ac felly'n anodd ei 

reoli ac yn anodd dangos gwerth am arian. Hefyd, ni ystyriwyd cydymffurfiad â SDD-DCT 

fel rhan o rai cytundebau caffael a dan gontract hanesyddol gyda chyflenwyr sy’n cymryd 

taliadau cerdyn ar ran y cyngor. O ganlyniad, nid yw rhai contractau’n nodi bod angen 

cydymffurfio â’r safonau. Rydym yn ymwybodol y caiff hyn ei gynnwys bellach fel rhan o’r 

broses gaffael. 

Er bod arferion da i’w gweld mewn rhai meysydd ac nad oes unrhyw achosion o dorri 

rheolau diogelwch wedi codi mewn cysylltiad â thaliadau cerdyn, rydym wedi rhoi lefel 

sicrwydd isel oherwydd natur y materion a gwendidau’r rheolaethau. Mae angen 

cydweithrediad ar draws pob gwasanaeth er mwyn gwthio’r gwelliant angenrheidiol, felly 

mae’r Grŵp Llywodraethu Gwybodaeth a’r Uwch Dîm Arweinyddiaeth wedi cael eu 

hysbysu am ganlyniadau’r adolygiad hwn er mwyn cael eu cefnogaeth.  

Mae manylion pellach ar gael yn yr adroddiad Archwilio Mewnol – gweler Atodiad 1. 

5. Sut mae'r penderfyniad yn cyfrannu at y Blaenoriaethau 

Corfforaethol? 

Amherthnasol – nid oes angen gwneud unrhyw benderfyniad gyda’r adroddiad hwn. 

6. Beth fydd cost hyn a beth fydd ei effaith ar 

wasanaethau eraill? 

Amherthnasol – nid oes angen gwneud unrhyw benderfyniad gyda’r adroddiad hwn. 



 
 

7. Beth yw prif gasgliadau’r Asesiad o’r Effaith ar Les?  

Amherthnasol – nid oes angen gwneud unrhyw benderfyniad gyda’r adroddiad hwn. 

8. Pa ymgynghoriadau a gynhaliwyd gyda’r Pwyllgorau 

Craffu ac eraill? 

Amherthnasol – nid oes angen gwneud unrhyw benderfyniad gyda’r adroddiad hwn. 

9. Datganiad y Prif Swyddog Cyllid 

Amherthnasol – nid oes angen gwneud unrhyw benderfyniad gyda’r adroddiad hwn. 

10. Pa risgiau sydd ac a oes unrhyw beth y gallwn ei wneud 

i'w lleihau? 

Amherthnasol – nid oes angen gwneud unrhyw benderfyniad gyda’r adroddiad hwn. 

11. Pŵer i wneud y Penderfyniad 

Amherthnasol – nid oes angen gwneud unrhyw benderfyniad gyda’r adroddiad hwn. 


